
«Лупасай ҫумне хальхаҫсӑн…» 

Лупасай ҫумне хальхаҫсӑн  

Тӗршӗнет ҫерҫи.  

Вӗсене унта хӗл каҫӑн  

Сивӗ те мар-ши?.. 

 

Улӑм витнӗ ҫурт аркийӗ  

Пас тытсан вӑйлах  

Калӑн, ватӑ кукаҫийӗн 

Куҫ харши майлах. 

 

Сакӑ сапнӑн кассӑн-кассӑн 

Ҫывхарать Пукрав.  

Урама килет тухассӑм —  

Тумтирри ҫукрах. 

 

Хӗл илемӗ — чун хавалӗ,  

Ан хухсам, ан чак.  

Ав вӗҫсе анать саламлӑн  

Картишне чакак. 

 

Сивӗ, те пӳрте кӗртменшӗн  

Те кулса, юри  

Чӳрече ҫине ӳкерчӗ  

Шур автан хӳри. 

1954 ҫ. 

